
  
  

राज्यस्तरीय शिक्षक सम्मान समारोह में 149 शिक्षक हुए सम्मानित, शिक्षा विभाग के
विभिन्न नवाचारों का हुआ शुभारंभ  

चर्चा में क्यों?
5 सितंबर, 2023 को मुख्यमंत्री अशोक गहलोत ने शिक्षक दिवस के अवसर पर बिड़ला सभागार में आयोजित राज्यस्तरीय शिक्षक सम्मान समारोह
में राज्य के 50 ज़िलों के 149 शिक्षकों को सम्मानित किया तथा शिक्षा विभाग के विभिन्न नवाचारों का शुभारंभ किया।

प्रमुख बिंदु
मुख्यमंत्री अशोक गहलोत ने राज्य स्तरीय शिक्षक सम्मान समारोह में सम्मानित शिक्षकों के सम्मान में प्रकाशित ‘शिक्षक सम्मान’पुस्तिका का
विमोचन भी किया। साथ ही, भोपाल में आयोजित 66वें राष्ट्रीय स्कूल टूर्नामेंट में व्यक्तिगत स्पर्धा में स्वर्ण पदक जीतने वाले 6 खिलाड़ियों को भी
सम्मानित किया।
समारोह में मुख्यमंत्री ने शिक्षा विभाग के विभिन्न नवाचारों का शुभारंभ किया-
उन्होंने शाला दर्पण शिक्षक ऐप का लोकार्पण तथा नए फीचर्स से युक्त शाला संबलन 2.0 ऐप का अनावरण किया।
राज्य में 12 हज़ार उच्च माध्यमिक विद्यालयों में ई-एजुकेशन उपलब्ध करवाने के लिये स्कूल आफ्टर स्कूल प्रोग्राम का शुभारंभ किया। इस
कार्यक्रम के अंतर्गत ‘मिशन ज्ञान’के सहयोग से बोर्ड कक्षाओं के विद्यार्थियों के लिये स्कूल समय पश्चात् सोशल मीडिया के माध्यम से लाइव
कक्षाओं का आयोजन किया जाएगा।
मुख्यमंत्री ने राज्य के 300 महात्मा गांधी अंग्रेज़ी माध्यम विद्यालयों में स्थापित की गई रोबोटिक्स लैब्स का शुभारंभ किया। इन लैब्स के माध्यम से
विद्यार्थियों को नवीनतम तकनीकी क्षेत्र का ज्ञान स्कूली स्तर से ही उपलब्ध हो सकेगा और वे निजी स्कूल्स के विद्यार्थियों के साथ
प्रतिस्पर्धा कर सकेंगे।
उन्होंने विद्यालयों में ई-कक्षाओं के संचालन के लिये मिशन स्टार्ट कार्यक्रम तथा राजस्थान स्टेट ओपन स्कूल कंप्यूटरीकरण प्रोग्राम का
शुभारंभ किया। समारोह में वेदांतु इनोवेशन प्राइवेट लिमिटेड एवं लीडरशिप बुलेवर्ड प्रा.लि. (लीड) सहित विभिन्न संस्थानों के साथ एमओयू किये गए।
मुख्यमंत्री ने कहा कि राज्य सरकार ने वर्तमान समय में अंग्रेज़ी भाषा के महत्त्व को समझते हुए राज्य में महात्मा गांधी अंग्रेज़ी माध्यम विद्यालय
खोले हैं। इन विद्यालयों में वर्तमान में 6 लाख से अधिक विद्यार्थी अध्ययनरत् हैं। राज्य में संस्कृत विश्वविद्यालय एवं वैदिक विद्यालय खोले गए
हैं। राज्य में विश्वविद्यालयों की संख्या 90 से अधिक हो चुकी है।
उन्होंने कहा कि राज्य में अब उच्च अध्ययन के लिये ट्रिपल आईटी, आईआईएम और एम्स जैसे संस्थानों के साथ ही आयुर्वेद यूनिवर्सिटी, लॉ
यूनिवर्सिटी, पत्रकारिता यूनिवर्सिटी, इंजीनियरिंग कॉलेज, मेडिकल कॉलेज आदि संस्थान उपलब्ध हैं, जिससे विद्यार्थियों को अध्ययन के लिये बाहर
जाने की आवश्यकता नहीं है।
मुख्यमंत्री ने कहा कि राजीव गांधी स्कॉलरशिप फॉर एकेडमिक एक्सीलेंस योजना के अंतर्गत 500 विद्यार्थियों को अध्ययन के लिये विदेश भेजा जा
रहा है। राजीव गांधी ग्रामीण एवं शहरी ओलंपिक खेलों के आयोजन से खेलों के प्रति सकारात्मक माहौल बन रहा है। अन्य राज्यों की सरकारें भी अब
इसका अनुसरण कर रही हैं। राज्य में खिलाड़ियों को आउट ऑफ टर्न नौकरियाँ एवं सरकारी नौकरियों में आरक्षण दिया जा रहा है



// 

 

PDF Refernece URL: https://www.drishtiias.com/hindi/printpdf/149-teachers-were-honoured-at-the-state-level-teacher-
honour-ceremony,-various-innovations-of-the-education-departmen-were-launched

Powered by TCPDF (www.tcpdf.org)

http://drishtiias.com/hindi/images/uploads/1694083440_rajasthan.png
http://drishtiias.com/hindi/images/uploads/1694083440_rajasthan.png
https://www.drishtiias.com/hindi/printpdf/149-teachers-were-honoured-at-the-state-level-teacher-honour-ceremony,-various-innovations-of-the-education-departmen-were-launched
https://www.drishtiias.com/hindi/printpdf/149-teachers-were-honoured-at-the-state-level-teacher-honour-ceremony,-various-innovations-of-the-education-departmen-were-launched
http://www.tcpdf.org

